
1. Կարգում օգտագործված հիմնական հասկացությունները 

Սույն կարգի իմաստով հիմնական հասկացություններն են`
	Արտադրող՝
	էլեկտրաէներգիայի (հզորությանև արտադրության գոր-ծունեության լիցենզիա ունեցող իրավաբանական անձ.

	Արտահանող՝
	Հայաստանի Հանրապետությունից էլեկտրաէներգիայի (հզորությանև արտահանման լիցենզիա ունեցող իրավաբանական անձ.

	Բաշխող՝

	էլեկտրաէներգիայի (հզորությանև բաշխման գործունեության լիցենզիա ունեցող իրավաբանական անձ.

	Հաշվարկային կենտրոն՝

	հաշվարկային կենտրոնի ծառայությունների մատուցման լիցենզիա ունեցող իրավաբանական անձ‚ 

	Համակարգի օպերատոր`
	էլեկտրաէներգետիկական համակարգի օպերատորի ծառայությունների մատուցման լիցենզիա ունեցող իրավաբանական անձ‚

	Հաղորդող՝
	էլեկտրաէներգիայի (հզորությանև հաղորդման գործունեության լիցենզիա ունեցող իրավաբանական անձ.

	Ներկրող`
	Հայաստանի Հանրապետություն էլեկտրաէներգիայի (հզորությանև ներկրման լիցենզիա ունեցող իրավաբանական անձ.

	Էլեկտրաէներգետիկական շուկայի մասնակից (Շուկայի մասնակից)`
	Արտադրող, Հաղորդող, Բաշխող,


1. Ընդհանուր դրույթներ
1.1 Համակարգի օպերատորի և Շուկայի մասնակիցների փոխհարաբերությունները կանոնակարգվում են «Էներգետիկայի մասին» Հայաստանի Հանրապետության օրենքով‚ այլ օրենքներով և իրավական ակտերով‚ գործունեության լիցենզիայով‚ Հայաստանի Հանրապետության հանրային ծառայությունները կարգավորող հանձնաժողովի (այսուհետ՝  Հանձնաժողով) ընդունած իրավական ակտերով‚ սույն կարգով։
1.2 Համակարգի օպերատորը իրականացնում է. 
ա) էլեկտրաէներգետիկական համակարգի օպերատիվ տեխնոլոգիական և տնտեսական կարգավարման,  
բ) տարածաշրջանային էլեկտրաէներգետիկական համակարգերի հետ զուգահեռ աշխատանքի կարգավարման ապահովման գործառույթները։ 
1.3 Սույն կարգի 1.2 կետում նշված գործառույթներն իրականացնելիս, Համակարգի օպերատորը ապահովում էլեկտրաէներգետիկական համակարգի հուսալիության և անվտանգության ցուցանիշները։ 
1.4 Սույն կարգի №1 հավելվածով կանոնակարգվում են Համակարգի օպերատորի և Շուկայի մասնակիցների օպերատիվ փոխհարաբերությունները, ինչպես նաև սահմանվում է Շուկայի մասնակիցների կողմից իրենց սեփականությունը հանդիսացող սարքավորումները Համակարգի օպերատորի օպերատիվ կառավարման և վարույթի (այսուհետ` Համակարգի օպերատորի օպերատիվ ենթակայության) ներքո հանձնելու ընթացակարգը։
1.5 Համակարգի օպերատորի կողմից էլեկտրաէներգետիկական համակարգի ռեժիմների պլանավորման ընթացքում Համակարգի օպերատորի և Շուկայի մասնակիցների փոխհարաբերությունները կանոնակարգվում են սույն կարգի №2 հավելվածով։
1.6 Շուկայի մասնակիցների տարածքում տեղակայված Համակարգի օպերատորի օպերատիվ ենթակայության ներքո գտնվող սարքավորումների ռելեական պաշտպանության ու ավտոմատիկայի (այսուհետ` ՌՊևԱ) սարքվածքների նախադրվածքների հաշվարկման և Շուկայի մասնակիցներին ներկայացման, ինչպես նաև այդ սարքվածքների աշխատանքի հսկման գործառույթն իրականացնելիս Համակարգի օպերատորի և Շուկայի մասնակիցների փոխհարաբերությունները կանոնակարգվում են սույն կարգի № 3 հավելվածով։ 

2  Համակարգի օպերատորի պարտականությունները
 2.1 Համակարգի օպերատորը պարտավոր է` 
ա) իրականացել իր օպերատիվ ենթակայության ներքո գտնվող Շուկայի մասնակիցների սարքավորումների օպերատիվ կարգավարումը` հիմք ընդունելով այդ սարքավորումների համար սահմանված տեխնիկական հարաչափերը,
բ) ապահովել տարածաշրջանային էլեկտրաէներգետիկական համակարգերի հետ  Հայաստանի Հանրապետության էլեկտրաէներգետիկական համակարգի զուգահեռ աշխատանքի կարգավարումը՝  ըստ կնքված պայմանագրերի,
գ) համաձայնեցնել իր օպերատիվ ենթակայության ներքո` Շուկայի մասնակիցների, սարքավորումների և սարքվածքների վերանորոգման կամ դրանք այլ նպատակներով աշխատանքից դուրսբերման տարեկան պլանները,
դ) տեղեկացնել «Էլեկտրաէներգետիկական համակարգում և էլեկտրասպառման ոլորտում տեխնիկական վերահսկողության մասին» Հայաստանի Հանրապետության օրենքով լիազորված մարմնին համակարգային վթարների, համակարգի հուսալիության խախտման դեպքերի մասին` դրանց քննությունը կազմակերպելու համար, 
ե) Արտադրողների տնօրինելի հզորությունների պատրաստականության ստուգումներ կատարելու դեպքում կազմել համատեղ ակտ և մինչև հաջորդ ամսվա 3-ը ներկայացնել Հաշվարկային կենտրոն և Բաշխողին,
զ) առնվազն երեք տարի պահպանել օպերատիվ գրանցամատյանները և գրանցող սարքերի տեխնիկական հնարավորությունների սահմաններում օպերատիվ խոսակցությունների ձայնագրությունները,
է) տրամադրել Շուկայի մասնակիցներին անարգել մուտք` իր սերվերներում տեղաբաշխված էներգահամակարգի ռեժիմների և օպերատիվ սխեմայի վերաբերյալ տեղեկություններ ստանալու համար և նրանց պահանջով ներկայացնել լրացուցիչ պարզաբանումներ այդ տեղեկությունների վերաբերյալ,
ը) ապահովել օպերատիվ տեխնոլոգիական հեռախոսային կապի կայուն և որակյալ աշխատանքը, հնարավոր կարճ ժամանակահատվածում վերացնել հայտնաբերված խափանումներն ու թերությունները,
թ) ապահովել Արտադրողի և Բաշխողի, Հաղորդողի և Բաշխողի հաշվեկշռային պատկանելիության սահմանազատման, ինչպես նաև արտահանման և ներկրման կետերում  էլեկտրաէներգիայի որակի պայմանագրային մեծությունները,
ժ) իրականացնել արտահանման և ներքին սպառման գումարային բեռնվածքի համար էլեկտրաէներգետիկական համակարգի տնտեսական կարգավարումը, 
ժա) իր իրավասությունների սահմաններում պարտականությունների  կատարման նպատակով մուտք գործելիս պահպանել Շուկայի մասնակիցների տնօրինության տակ գտնվող տարածքներում գործող կանոնակարգը,
ժբ) կատարել սույն կարգի 3.1 կետի ե) ենթակետի պահանջների համաձայն ներկայացված հաշվետվությունների վերլուծություն և մինչև եռամսյակին հաջորդող ամսվա 30-ը ներկայացնել Հանձնաժողով։
3. Էլեկտրաէներգետիկական շուկայի մասնակիցների 

պարտականությունները
3.1 Շուկայի մասնակիցները պարտավոր են` 
ա) հանձնել Համակարգի օպերատորի օպերատիվ ենթակայության ներքո իրենց սեփականությունը հանդիսացող այն սարքավորումները, որոնց օպերատիվ կառավարումը Համակարգի օպերատորի կողմից անհրաժեշտ է սույն կարգի 1.2 կետում նշված գործառույթներն իրականացնելու համար։ Այդ սարքավորումների` այդ թվում նաև ՌՊևԱ սարքվածքների, ցանկը սահմանում է Համակարգի օպերատորը, 
բ) էլեկտրաէներգետիկական համակարգի տեխնոլոգիական և տնտեսական կարգավարման գործառույթներն իրականացնելու նպատակով անվերապահորեն կատարել Համակարգի օպերատորի օպերատիվ հրահանգներն ու կարգադրությունները` բացառությամբ սույն կարգի №1 հավելվածի 4.5 կետով սահմանված դեպքերի,
գ) ապահովել Համակարգի օպերատորի (նրա լիազոր ներկայացուցիչների) իր իրավասությունների սահմաններում պարտականությունների  կատարման նպատակով մուտքը իրենց տնօրինության տակ գտնվող տարածքները,
դ) ապահովել իրենց կայանքներում տեղադրված՝ Համակարգի օպերատորի սեփականությունը հանդիսացող կապի միջոցների և տեղեկատվական (հեռուստամեխանիկայի և սարքերի պահպանումը,
ե) անհապաղ հայտնել Համակարգի օպերատորին նրա օպերատիվ ենթակայության ներքո գտնվող սարքավորումներում ի հայտ եկած բոլոր թերությունների և անսարքությունների մասին,
զ) ներկայացնել հաշվետվություն Համակարգի օպերատորի օպերատիվ ենթակայության ներքո գտնվող սարքավորումների հուսալիության փաստացի մակարդակի վերաբերյալ՝  Համակարգի օպերատորի կողմից սահմանված ձևերով և ժամկետներում,
է) Համակարգի օպերատորի կողմից մշակված էլեկտրաէներգետիկական համակարգի լրիվ մարման դեպքում համակարգի վերականգնման հրահանգի պահանջների համաձայն մշակել և Համակարգի օպերատորի հետ համաձայնեցնել էլեկտրաէներգետիկական համակարգի լրիվ մարման դեպքում իրենց օպերատիվ անձնակազմի գործողությունների տեղական հրահանգները։ 

